
[᭗᭐ 70B]

᭗᭐

ᬲᬢᭀᬦ᭄ᬤᬾᬦ᭄ᬦᬾᬫ᭄ᬯᬦᬶᬮᬫ᭄ᬧᬸᬲ᭄᭞ᬩᬗ᭄ᬓᬾᬦ᭄ᬜᬳᬧᬂᬫᬲᭂᬧ᭄ᬮᬂ᭞ᬢᬹᬃᬧᭂᬢᬶᬦᬶᬦ᭄᭞ᬤᬶᬢᭂᬗᬄᬫᭂᬢᬾᬦᬾᬧᭂᬚᬂ᭟ᬫᬵᬲ᭄ᬧᬶᬧᬶᬲ᭄ᬲᬭᬵᬚᬩ᭄ᬭᬡ᭞ᬧᭂᬚᬂᬤᬶᬩᬮᬾᬩᭂᬤᬗᬶᬦ᭄᭞ᬳᬧᬶᬓᬶᬦ᭄ᬭᬸᬭᬸᬩᬶᬦ᭄ᬓᬲ᭞ᬤᬶᬢᬸᬗᭂᬮᬶᬂᬳᬦᬾᬳᭂᬮᬸᬄ᭞ᬳᭂᬗ᭄ᬕᭀᬃᬳᭂᬗ᭄ᬕᭀᬃᬢᬦ᭄ᬧᭂ

ᬕᬢᬦ᭄᭞ᬲᭂᬗᬶᬲᭂᬗᬶ᭞ᬜᭂᬮ᭄ᬲᭂᬮ᭄ᬳᬯᬓ᭄ᬢᬦᬶᬩᬕ᭄ᬬ᭟ᬮᬯᬸᬢ᭄ᬳᬤᬫᬮᬶᬂᬢᭂᬓ᭞ᬳᬚᬓᬧᬢ᭄ᬧᬢ᭄ᬦᬾᬗᬶᬦ᭄ᬢᬶᬧ᭄᭞ᬫᬾᬦ᭄ᬩ᭠ᬮᬂᬢᬫᬓ᭄ᬲᭂᬤᭂᬓᬦ᭄᭞ᬲᭂᬤᬶᬄᬓᬢᬓᭂᬄᬢᭀᬂᬭᬸᬗᬸ᭞ᬢᭂᬓᬾᬦ᭄ᬓᬲᬸᬕ᭄ᬬᬦᬾᬓᬧᭀ᭞ᬢᬸᬗ᭄ᬓᬸᬮ᭄ᬗᭂᬮᬶᬂ᭞ᬫᬮᬶᬗᬾᬫᬘᭂᬍᬧ᭄ᬫᬸᬮ᭄ᬬᬦ᭄᭟ᬳ

ᬫ᭄ᬩᬢ᭄ᬓᭂᬦ᭄ᬤᭂᬮᬾᬗᬢᭀᬦᬂ᭞ᬫᬮᬶᬗᬾᬦᭂᬧᬸᬓᬶᬦ᭄ᬧᭂᬢᬶ᭞ᬕᬕᬾᬲᭀᬦ᭄ᬮᬯᬸᬢ᭄ᬓᬧᭀᬦ᭄ᬤᭀᬂ᭞ᬳᬚᬓ᭄ᬧᬢ᭄ᬧᬢ᭄ᬲᬭᬢ᭄ᬦᬶᬓᬸᬮ᭄᭞ᬳᬩᬧᭂᬲᬸᬲᬲᬶᬮᬶᬩᬦ᭄᭞ᬦᬸᬚᬸᬲᭂᬧᬶ᭞ᬦᬸᬧᭂᬢᭂᬂᬗᬸᬗ᭄ᬲᬶᬓᬢᬸᬓᬤ᭄᭟ᬫᬭᬳᬬᬢ᭄ᬮᬓᬃᬕᬕᬄ᭞ᬓᭂᬧᭂᬄᬓᭂᬧᭂᬄᬫᬩᭀᬧᭂᬗᬶ᭠

ᬢ᭄᭞ᬢᬸᬮᬸᬲ᭄ᬫᬓᬶᬲᬶᬤ᭄ᬫᭂᬦᬾᬓᬂ᭞ᬢᬹᬃᬗᬸᬗ᭄ᬲᬶᬓᬩᬮᬾᬳᬕᬸᬂ᭞ᬲᬯᬶᬭᬾᬤᬶᬢᬸᬤᬶᬧᬸᬭ᭞ᬓᬧᬶᬦᭂᬳᬶᬦ᭄᭞ᬢ᭄ᬯᬭᬳᬤᬓ᭄ᬭᬫᬤᬾᬰ᭟ᬦᬾᬩᬦᬶᬫᬲᬓᬶᬢ᭄ᬩᬲᬂ᭞ᬤᬶᬧᬸᬭᬧᬜᬶᬯ᭄ᬬᬦ᭄ᬕᬸᬫᬶ᭞ᬢᬸᬫᬸᬮᬶᬤᬶᬢᬸᬓᬕᬕᬄ᭞ᬫᬮᬶᬗᬾᬚᭂᬚᭂᬄᬢᬗ᭄ᬓᭂᬚᬸᬢ᭄᭞᭠

[᭗᭑ 71A]

᭗᭑

ᬯᬢᬗᬦ᭄ᬧᬦ᭄ᬩᬮᬂᬢᬫᬓ᭄᭞ᬫᬩᭀᬧᭂᬗᬶᬢ᭄᭞ᬓᬦ᭄ᬤᬸᬕᬶᬤᬶᬢᬸᬓᬓᬸᬢᬂ᭟ᬓᭀᬘᬧᬦ᭄ᬫᬦᬶᬲᭂᬫᭂᬗᬦ᭄᭞ᬳᬸᬬᬸ᭠ᬢ᭄ᬤᬾᬰᬦᬾᬦᭂᬧᬸᬓᬶᬦ᭄᭞ᬯᬢᬗᬦ᭄ᬧᬦ᭄ᬩᬮᬂᬢᬫᬓ᭄᭞ᬜᬸᬕᬾᬕᬾᬕ᭄ᬢᬹᬃᬩᭂᬗᬸᬗᬭᬸᬂ᭞ᬭᬾᬧᭀᬢ᭄ᬧᬬᬸᬲᬯᭀᬂᬤᬾᬰ᭞ᬫᬗᭂᬜ᭄ᬘᬦᬶ᭠

ᬦ᭄᭞ᬦᬦᭂᬫ᭄ᬩᬗ᭄ᬓᬾᬦᬾᬧᬫ᭄ᬭᬕᬢ᭄᭟ᬓᬾᬢᭀᬘᭂᬦᬶᬂᬓᬢᬸᬢᬸᬭᬦ᭄᭞ᬧᬦ᭄ᬩᬮᬂᬢᬫᬓᬾᬗᬹᬦᬶ᭞ᬫᬶᬭᬶᬩ᭄ᬳᭂᬦ᭄ᬢᭀᬦᬾᬫᬓ᭄ᬭᬡ᭞ᬮᬸᬗ᭄ᬲᬸᬭᬦ᭄ᬤᬶᬩᬮᬾᬳᬕᬸᬂ᭞ᬲᬂᬢ᭄ᬭᬶᬯᬗ᭄ᬰᬢ᭄ᬯᬭᬳᬤ᭞ᬜᬓ᭄ᬫᬫᬭᬶᬤ᭄᭞ᬲᬓᬭᬶᬂᬲᬮᬄᬢᬫ᭄ᬧᬾᬦᬦ᭄᭟ᬳᬤᬫᬲᬶᬄᬫᬗᭂᬜᭂ

ᬢᬂ᭞ᬢᬦ᭄ᬧᬰᬵᬲ᭄ᬢ᭄ᬭᬗᬶᬧᬶᬓᬶᬧᬶᬓ᭄᭞ᬤᭂᬫᭂᬦ᭄ᬫᬕᭂᬚᬸᬮᬶᬦ᭄ᬢᬶᬫ᭄ᬧᬮ᭄᭞ᬗᭀᬭᬳᬂᬤᬶᬩᬮᬾᬳᬕᬸᬂ᭞ᬧᬫᬸᬍᬲᬦ᭄ᬓᭂ᭠ᬩᭀᬇᬯ᭞ᬓᭀᬦᬾᬗᬹᬦᬶ᭞ᬤᬶᬧᬸᬭᬕᬤᬸᬄᬫᬯᬢᬂ᭟ᬧᬸᬗ᭄ᬕᬮᬦ᭄ᬓᭂᬩᭀᬢᬭᬸᬡ᭞ᬧᬜᬸᬗ᭄ᬲᬸᬗᬦ᭄ᬓᬭᬂᬩᬸᬜ᭄ᬘᬶᬂ᭞ᬮᬾᬦ᭄ᬳᬤᬫᬲᬶᬄ

ᬜᬫ᭄ᬩᬢᬂ᭞ᬓᭀᬦᬾᬳᬤᬩᬮᬾᬳᬕᬸᬂ᭞ᬤᬶᬤᬾᬰᬩᭂᬤᬢᬩᬦᬦ᭄᭞ᬮᬦ᭄ᬢᬂᬕᬢᬶ᭞ᬧᬫᬸᬍᬲᬦ᭄ᬓᭂᬩᭀ᭠ᬯ᭟ᬳᬚᬓ᭄ᬮᬶᬬᬸᬫᬮᬕᬾᬦ᭄ᬤᬄ᭞ᬦᬾᬗᬯᬦᬂᬲᬂᬓᬢ᭄ᬭᬶᬡᬶ᭞ᬯᬮᬂᬓᬬᬸᬦ᭄ᬗᬾᬤᬍᬫᬂ᭞ᬫᬫᬭᬶᬤ᭄ᬤᬶᬩᬮᬾᬳᬕᬸᬂ᭞ᬳᬧᬂᬢ᭄ᬯᬭᬓᬘ

